
				এই পাতাটির মুদ্রণ সংশোধন করা প্রয়োজন। 
●莎德 जांशन !
প্রকৃতির একটি পকেট-সাইজের সুলভ সংস্করণ জেবের মধ্যে পুরতে ন পারলে মনের ক্ষোভ মেটে না ; মাঝের থেকে এই ছটফটানির জ tলায় যতটুকু সহজে পাওয়া যেতে পারত তাও हाँउ झॉफ़ों झग्न !
কিন্তু, তবু-সমুদ্র এবং আকাশের মাঝখানটি থেকে এই দুর্লভ সন্ধ্যাটুকুকে পারিজাতপুষ্পটির মত তুলে নিয়ে যদি জার একজনের হাতে না দিতে পারি তা হলে মনে হয় যেন সমস্ত নিস্ফল হল। এই আলো এই শাস্তি কেবল এক বসে চেয়ে দেখবার এবং মুগ্ধ হবার জন্যে নয়, মানুষের উপর নিক্ষেপ করে তাকে আচ্ছন্ন করে তাকে স্ব নজর করবার জন্যে। ঘরের মধ্যে আনবার জন্যে, লোকালয়ের উপরে বিস্তুত করবার জন্যে, ভালবাসার লোকের মুখের উপরে ধরে তাকে নুতন এবং সুন্দর আলোকে দেখবার জন্যে ।
সন্ধ্যা হয়ে এল। ঢং ঢং ঢং ঢং ঘণ্টা বেজে গেল। সকলে । বেশভূষা পরিবর্তন করে সান্ধ্যভোজের জন্যে সুসজ্জিত হতে গেল। আধঘণ্টা পরে আবার ঘণ্টা বাজল। নরনারীগণ দলে দলে ভোজনশালায় প্রবেশ করলে । আমরা তিন বাঙ্গালী একটি স্বতন্ত্র ছোট টেবিল অধিকার করে বস্লুম। আমাদের সামনে আর একটি টেবিলে দুটি মেয়ে একটি উপাসক সম্প্রদায়ের দ্বারা বেষ্টিত হয়ে থেতে বসেচেন ।
চেয়ে দেখলুম, তাদের মধ্যে একটি যুবতী আপনার যৌবনশ্ৰী বহুল পরিমাণে উদঘাটিত করে দিয়ে সহাস্য মুখে আহার এবং আলাপে নিযুক্ত আছেন। তার শুভ্র স্বগোল মুচিঙ্কণ গ্ৰীৰাবক্ষবাহুর উপর সমস্ত বিদ্যুৎ-প্রদীপের অনিমেষ আলো এবং পুরুষমণ্ডলীর বিক্ষিত সকৌতুক দৃষ্টি বর্ষিত হচ্ছিল।

